
Буюк келажагимизни мард ва олижаноб халқимиз билан бирга қурамиз!

BUNYODKORI
‘ZBEKISTON

Газета 2016 йил 2 августдан ҳафтанинг сешанба ва жума кунлари чиқади.

Ўзбекистон фермер, 
деҳқон хўжаликлари 
ва томорқа ер эгалари 
кенгаши ҳузуридаги 
жамғарма ҳисобидан 
“Амударё томорқа 
хизмати” МЧЖ кластер 
қурилиши йирик лойиҳани 
ишга туширади. Унга кўра, 

5 млрд 27 млн
сўм ажратилиши 
белгиланди.

Андижон вилоятининг 
Пахтаобод туманидаги 
Учкўза маҳалласида 
навбатдаги беш қаватли, 

30 та хонадонга 
мўлжалланган уй 
қурилиши ниҳоясига 
етказилди. 

Хоразм вилоятининг 
“Ҳазорасп” эркин 
иқтисодий зонасида 
қиймати

250 млн долларга 
тенг бўлган каустик сода 
ва суюқ хлор ишлаб 
чиқарадиган завод 
қурилиши бошланди.  
У малайзиялик ҳамкорлар 
иштирокида бунёд 
этилмоқда.

2021 йилда Сурхондарё 
вилояти саноатини 
ривожлантириш 
мақсадида қиймати 

2,3 млрд сўмлик

187 та лойиҳани 
амалга ошириш 
режалаштирилган. 
Йилнинг биринчи чорагида 
уларнинг 16 таси ишга 
туширилди ва 

496 та иш ўрни 
яратилди.

Ён қўшнинг – жон қўшнинг. 
Халқимиз тилидан бу ажойиб 
нақл бежиз айтилмаган. Яқинда 
Қирғизистон Президенти Садир 
Жапаровнинг мамлакатимизга 
ташрифи давомида ўзаро ҳамкорликни 
янги, янада юқори босқичга кўтариш 
масалалари кўриб чиқилди.

Кластер усулидаги корхо-
на йилига 500 минг куб метр 
бетон маҳсулотлар ишлаб 
чиқариш, 1 миллион тонна 
тош майдалаш, яна шунча 
асфальт тайёрлаш қувватига 
эга. Шунингдек, бу ерда ички 
ва ташқи эшиклар, дераза 
ромлари, мебеллар ясаш 
йўлга қўйилган. Корхона маҳ-

сулотлари жаҳон стандарт-
ларига мослиги, зилзилага 
бардош лилиги ҳамда ҳамён-
боплиги  билан харидоргир. 

Айни пайтда корхонада 
850 нафар киши меҳнат қил-
моқда. Йил якунига қадар 
иш ўринлари сони 1 минг 500 
тага етказилиши режалашти-
рилган.

ЖАҲОН СТАНДАРТЛАРИГА МОС 
МАҲАЛЛИЙ МАҲСУЛОТЛАР

Суратларда: “Евро Глобал Инвест” масъулияти чекланган жамиятида. 
Темур МАМАДАМИНОВ (ЎзА) олган суратлар.

Тошкент вилояти Юқори Чирчиқ туманидаги 
“Евро Глобал Инвест” масъулияти чекланган 
жамияти йирик йиғма темир-бетон панеллари 
тайёрлашга ихтисослашган.

Нурбек АБДУЛЛАЕВ, 
“Ozbekiston bunyodkori” мухбири.

Қўшни давлат бош вазири Улукбек Мари-
повнинг Ўзбекистонга сафари чоғида ҳам бу 

борадаги ишларга эътибор қаратилди. Бунга 
Наманган ва Жалолобод вилоятлари ўртаси-
даги алоқалар мисол бўла олади. 

Маълумотларга қараганда, 2020 йилда На-
манганнинг қўшни Қирғизистон билан товар 
айланмаси 102 миллион АҚШ долларига етди. 
Бу кўрсаткичнинг катта қисми Жалолобод ви-
лояти ҳиссасига тўғри келади. Албатта, келгу-
сида савдо-иқтисодий алоқалар янада ривож 
топади. Бу ҳақдаги фикр икки вилоят раҳбар-
лари – Шавкат Абдураззоқов ва Абсаттар 
Сирғабаев ўртасида видеоконференция тарзи-
да ўтказилган мулоқотда яна бир бор янгради.

Миллий матбуот марказида  
29 март куни Ўзбекистон Республикаси 
Президенти Администрацияси 
раҳбарининг ўринбосари – Президент 
матбуот котиби Шерзод Асадов илк 
брифингни ўтказди.

Унда жорий ҳафтада Ўзбекис тон Рес-
публикаси Президенти иштирок этадиган 
халқаро расмий тадбирлар ҳақида маҳаллий 
ва хорижий ОАВ вакилларига қисқача маълу-
мот берилди.

– Давлат органларининг очиқлиги ва жа-
миятимизда сўз эркинлигини таъминлаш 
 Президент Шавкат Мирзиёев томонидан 
амалга оширилаётган кенг кўламли ислоҳот-
ларнинг асосий устувор йўналишларидан би-
ридир. Давлатимиз раҳбарининг ана шу очиқ-
лик сиёсатидан келиб чиқиб, энди сизлар 
билан шу форматда тез-тез учрашиб турамиз, 
– деди Шерзод Асадов.

Тадбирда Венгрия Бош вазири Виктор 
 Орбан бошчилигидаги делегациянинг мам-
лакатимизга бошланаётган расмий ташрифи 
ҳақида маълум қилинди. 

“Энди шу форматда  
тез-тез учрашиб турамиз” 

Дўстлик ришталари

Қардошлик муносабатларида
янги давр

ЎЗБЕКИСТОН ПРЕЗИДЕНТИ 
ТУРКИЙ КЕНГАШНИНГ 

НОРАСМИЙ САММИТИДА 
ИШТИРОК ЭТАДИ

Қозоғистон ташаббуси билан чақирилаётган 
бўлажак олий даражадаги учрашувда Туркий 
кенгаш доирасидаги кўп қиррали муносабатлар-
ни янада кенгайтириш ва мустаҳкамлаш маса-
лаларини муҳокама қилиш режалаштирилган.

Давлатимиз раҳбари ўз нутқида бирлаш-
мага аъзо мамлакатларнинг савдо-иқтисодий, 
инвестициявий, транспорт-коммуникация ва 
маданий-гуманитар соҳалардаги ўзаро манфа-
атли ҳамкорлигини кенгайтиришга доир ташаб-
бусларни илгари суриши кутилмоқда.

2009 йил 3 октябрь куни ташкил этилган 
кенгашга Ўзбекистон, Озарбайжон, Қозоғистон, 
Қирғизистон ва Туркия аъзо. Бундан ташқари, 
Венгрия Туркий кенгаш ишида кузатувчи мам-
лакат сифатида иштирок этмоқда.

Ўзбекистон Республикаси бу кенгашга 2019 
йилда қўшилган. Ўша йили 15 октябрда Бокуда 
бўлиб ўтган саммитда мамлакатимиз илк бор 
тўла ҳуқуқли аъзо сифатида иштирок этган.

Туркий тилли мамлакатлар ўртасидаги 
алоқалар ва ишончни мустаҳкамлаш, савдо, 
иқтисодиёт, транспорт, энергетика, туризм ва 
маданий-гуманитар соҳадаги ҳамкорликни ри-
вожлантириш, минтақада тинчлик ва хавфсиз-
ликни таъминлаш борасидаги саъй-ҳаракатлар-
ни мувофиқлаштириш ташкилотнинг асосий 
мақсадлари ҳисобланади.

Туркий кенгашнинг олий органи – Давлат 
раҳбарларининг кенгаши, доимий фаолият юри-
тувчи ижро органи – Истанбул шаҳрида жой-
лашган Котибият.

Бундан ташқари, ТТДҲК шафелигида Халқа-
ро туркий маданият ташкилоти (ТУРКСОЙ), Тур-
кий тилли давлатлар Парламент ассамблеяси 
(ТуркПА) ва Туркий маданият ва мерос фонди, 
Халқаро Туркий академия ва Ишбилармонлар 
кенгаши фаолият юритмоқда.

ЎзА.

Ўзбекистон Республикаси Президенти Шавкат Мирзиёев  
31 март куни Туркий тилли давлатлар ҳамкорлик кенгашининг  

(Туркий кенгаш) видеоанжуман шаклида ўтадиган  
норасмий саммитида иштирок этади.

2-бет

2-бет

Мамлакатимизда углеводород хомашёси ва 
минерал ресурсларни чуқур қайта ишлаб, им-
порт ўрнини босувчи ва экспортбоп маҳсулотлар 
ишлаб чиқариш бўйича катта салоҳият бор. “Ўз-
кимёсаноат” акциядорлик жамияти томонидан 
бу борада 1 миллиард 355 миллион долларлик 
21 та лойиҳа амалга оширилмоқда.

Шундан қарийб 60 миллион долларлик 8 та 
лойиҳа жорий йилда ишга туширилади. Қорақал-
поғистон Республикаси, Тошкент шаҳри, Навоий, 
Жиззах ва Тошкент вилоятларида жойлашган 
ушбу корхоналарда 11 турдаги янги маҳсулот 
ўзлаштирилади. Йилига 450 миллиард сўмлик 
товарлар ишлаб чиқарилиб, 15 миллион дол-
ларлик импорт ўрнини тўлдириш ҳамда қарийб 
30 миллион долларлик экспорт имконияти яра-
тилади. Ушбу корхоналарда 260 киши иш билан 
таъминланади.

Бундан ташқари, айни пайтда умумий қий-
мати 2 миллиард 600 миллион доллардан зиёд 
бўлган 18 та лойиҳанинг техник-иқтисодий асос-
лари ишлаб чиқилмоқда.

Умумлаштириб айтганда, бу йилги ва истиқ-
болдаги барча лойиҳалар натижасида 3 милли-
ард долларлик маҳсулот ишлаб чиқариш қув-
вати яратилади, тармоқнинг экспорт салоҳияти 
1 миллиард 300 миллион долларга етади. Янги 
корхоналарда 3 минг 500 га яқин иш ўрни таш-
кил этилади.

Яна бир муҳим жиҳати, ушбу корхоналар фао-
лияти йўлга қўйилганидан сўнг, табиий газни чуқур 
қайта ишлаб олинадиган янги маҳсулотлар қийма-
ти 2 миллиард 100 миллион доллардан ошади. 
Яъни, қўшилган қиймат 14 баробар кўпаяди.

Кимёвий хомашё ва ярим тайёр маҳсулотлар 
негизида талаб юқори бўлган товарлар ишлаб 
чиқариш қувватларини яратиш мақсадида “На-
воийазот” ва “Фарғонаазот” акциядорлик жа-
миятларида ҳамда Қорақалпоғистон Республи-
касида 3 та йирик технологик кластерни барпо 
этиш режалаштирилган.

Хусусан, “Навоийазот”да умумий қиймати  
2 миллиард 600 миллион долларлик 16 та лойи-
ҳа, “Фарғонаазот”да жами 334 миллион дол-
ларлик 4 та лойиҳа, Қорақалпоғистон Респуб-
ликасида салкам 687 миллион долларлик 3 та 
лойиҳа амалга оширилади.

Давлатимиз раҳбари ишлаб чиқариш ва илм-
фан ўртасида интеграцияни ривожлантириш 

 масаласига доим алоҳида эътибор қаратади. Шу 
мақсадда пойтахтимизнинг Улуғбек шаҳарчаси-
да илмий кимё кластерини ташкил этиш ҳам ре-
жалаштирилган. Унга кўра, 60 гектар майдонда 
маъмурий ва ўқув бинолари, лабораториялар, 
Ўзбекистон – Корея илмий маркази, илмий хо-
димлар учун турар жойлар, ётоқхона, амфитеатр, 
боғ ва қуёш электр станцияси барпо этиш кўзда 
тутилган. Бу ерда 8 минг нафар талаба таҳсил 
олиши мумкин бўлади.

Шунингдек, мазкур илмий кластер Тошкент 
кимё технология илмий-тадқиқот институти 
ҳамда Чирчиқ шаҳридаги ишлаб чиқариш лабо-
раторияларини ўз ичига олади.

– Кимё саноатига жуда катта маблағ бердик. 
Энергия самарадорлиги жиҳатидан технология-
лар янгиланди. Энди бу тармоқ қўшилган қиймат 
берадиган вақт келди. Жуда катта имкониятлар 
бор. Агар ҳар бир йўналиш бўйича миқдорини, 
сифатини, нархини жой-жойига  қўйсак, экспорт 
5-6 баробар ошади, – деди Шавкат Мирзиёев.

Иқтисодиёт тармоқлари ва тадбиркорлик 
субъектлари талаб этаётган маҳсулотларни 
ишлаб чиқариш бўйича янги-янги лойиҳалар ша-
кллантириш зарурлиги таъкидланди. 

Тақдимотда кимё корхоналаридаги давлат 
улушини қисқартириш, уларни трансформация 
қилиш, соҳага корпоратив бошқарув ва молия-
вий ҳисоботларнинг халқаро стандартларини 
жорий этиш борасидаги ишлар юзасидан ҳам 
маълумот берилди.

“Ўзкимёсаноат” акциядорлик жамияти ту-
зилмасини ўзгартириш, малакали кадрлар тай-
ёрлаш юзасидан вазифалар қўйилди.   

Тадбирда ичимлик суви тармоқлари ва авто-
мобиль йўллари ҳолати бўйича ўтказилган хатлов 
натижалари ҳам кўриб чиқилди. Бу йил 7 минг 
184 километр қувурлар, резервуар ва насос стан-
циялари қурилиб, 1 минг 106 та маҳаллага тоза 
ичимлик суви етказилади. Натижада 4 миллион-
дан зиёд аҳолининг сув таъминоти яхшиланади. 
Шунингдек, жорий йилда 16 минг 800 километр 
йўллар таъмирланиши айтиб ўтилди.

Давлатимиз раҳбари халқаро тажрибани қўл-
лаб, қурилишни арзонлаштириш, эксплуатация 
сифатини таъминлаш, ажратилган маблағлар 
манзилли ва самарали ишлатилишини назорат 
қилиш бўйича кўрсатмалар берди.

ЎзА.

ШАВКАТ МИРЗИЁЕВ: 
ЭНДИ БУ ТАРМОҚ ҚЎШИЛГАН 

ҚИЙМАТ БЕРАДИГАН ВАҚТ КЕЛДИ
Президент Шавкат Мирзиёев 29 март куни кимё саноати тармоғида  

амалга оширилаётган лойиҳалар тақдимоти билан танишди.

Зайлобиддин ЙИГИТАЛИЕВ, 
“O‘zbekiston bunyodkori” 
мухбири.

Шу мақсадда жорий йил бо-
шидан туман марказидан 12-13 
километр олисда жойлашган “Му-
рувват” маҳалла фуқаролар йиғини 
ҳудудида 50 та кўп қаватли уйлар 
қурилишига киришилди. Ҳозирги 
кунда ушбу маҳаллада 19 та их-
тисослаштирилган тадбиркорлик 
субъектлари томонидан қурилиш 
ишлари олиб борилмоқда.

Мазкур замонавий массивда 
янги маҳалла фуқаролар йиғини 
биноси, қўшимча 440 ўринли мак-
таб, 150 ўринли болалар боғчаси, 
поликлиника, савдо мажмуаси, 
ёшлар коворкинг маркази, спорт 
комплекси, маданият маркази, ис-
тироҳат боғи сингари ижтимоий 
соҳа объектлари қурилишига ҳам 
киришилди. Электр энергияси, та-
биий газ, ичимлик ва оқава сув 
тармоқлари тортиш, ички йўллар 
қурилиши бўйича ҳам шаҳарсозлик 
меъморчилиги анъаналари асоси-
да лойиҳа ҳужжатлари тайёрланди.

– Бу уйлар сифатли, шу билан 
бирга нархи ҳам арзон бўлиши ке-
рак, – деди вилоят ҳокими Хайрул-
ло Бозоров. – Қолаверса, қурилиш 
маданиятини ҳам шакллантириш 
керак. Келгусида мазкур ҳудудлар-
да яна юзлаб кўп қаватли уйлар 
қуриш имконияти яратилади. Ана 

шуларни эътиборга олиб, ҳар бир 
қурилиш режасини ишлаб чиқишда 
кейинги ўн беш, йигирма йиллик 
тараққиёт мезонларини инобатга 
олиш фойдадан ҳоли бўлмайди.

Аҳолини иш билан таъминлаш 
мақсадида “Мурувват” МФЙга 
ёндош 14,3 гектар ҳудудда “Мус-
тақиллик” кичик саноат зонаси, 
100 гектар ерда ҳар бири 10 сотих-
дан иборат лимончиликка ихтисос-
лаштирилган иссиқхоналар барпо 
этиляпти. Бугунги кунгача 85 та 
иссиқхона битказилиб, ҳудудда қу-
риб битказилган уйларга янги кўчиб 
келган оилаларга ажратиб берилди.

Ҳозирги кунга қадар мазкур 
маҳалла фуқаролар йиғинида  
5 та кўп қаватли уйлар қуриб бит-
казилиб, асосан “Темир дафтар”, 
“Аёллар дафтари”, “Ёшлар дафтари”-
га киритилган оилаларга ажратил-
ди. Уйнинг 1 квадрат метри нархи  
3,5 миллион сўм бўлиб, икки хона-
лиw хонадоннинг қиймати 140 мил-
лион сўм, уч хоналиники 168 милли-
он сўмни ташкил қилмоқда. Икки 
хонали уйнинг бошланғич тўлови  
21 миллион сўм экани инобатга олин-
са, уй олувчига 10 фоиз миқдорида 
субсидия берилиши натижасида у 
атиги 7 миллион сўм маблағ эвазига 
янги уй эга соҳибига айланади. 

Зиё СИРОЖ, 
 “O‘zbekiston bunyodkori” мухбири.

Андижон туманида ҳам янгича ишлаш ти-
зимини жорий этиш мақсадида 77 та МФЙга 
масъул ходимлардан иборат доимий вакил-
лар бириктирилди. Мавжуд 50 минг 376 та 
хонадонда хатлов ўтказилиши натижасида 
ҳамюртларимизни қийнаётган муаммолар бўй 
кўрсатди. Туманда олиб борилган ўрганишлар 
жараёнида 19 минг 483 нафар фуқаронинг 
ишсизлиги қайд этилди. Бироқ бу уларнинг 
ҳаммаси ҳам фойдали ижтимоий меҳнатга 
муҳтож дегани эмас. Жумладан, қайд этилган-
лар билан ўтган суҳбатда уларнинг 3 минг 842 
нафари доимий иш жойига эга бўлиш истагида 

экани аниқланди. Амалий ҳаракатлар натижа-
сида шу кунгача уларнинг 1 минг 267 нафари 
доимий иш жойига эга бўлди. 

– Хатлов жараёнида мавжуд маҳаллалар-
нинг 120 тасида “Ўсиш нуқталари” аниқлан-
ди, –дейди туман ҳокимлиги Матбуот хизма-
ти раҳбари Маҳфурахон Ортиқова. – Саноат, 
хизмат кўрсатиш ва қишлоқ хўжалиги соҳа-
ларини ривожлантириш эвазига йил якунига 
қадар 8 минг 436 та янги иш ўрни яратиш им-
кони мавжуд.

“Маҳаллабай” ишлаш тизими ишсизларни 
иш билан таъминлабгина қолмасдан, балки 
улар орқали янги иш ўринларини яратишга 
ҳам имкон бермоқда. “Ўзбекистон” масси-
вида барпо этилаётган “Ёшлар кичик саноат 
ҳудуди”да ўз лойиҳасини тақдим этган Аббос-
бек Омаджонов фаолияти бунга мисолдир.

– Ҳозир ким мени ишга оларкин, деб 
таклиф кутиб ўтирадиган замон эмас, – дей-
ди Аббосбек. – Юртимизда ташкил этилган 
йирик саноат корхоналари фаолиятини ўрган-
ган ҳолда, ўзимнинг кичик ишлаб чиқариш це-

химга асос солдим. Бунинг учун 250 миллион 
сўмлик лойиҳа ишлаб чиқдим.

Дарвоқе, 6 гектар майдонда барпо этила-
ётган 35 млрд 300 млн сўмлик лойиҳа асоси-
даги “Ёшлар кичик саноат ҳудуди”да тез орада 
40 та тадбиркорлик фаолиятига асос солина-
ди. Натижада 1 минг 60 та янги иш ўрни барпо 
этилади. 

Ҳамюртларимиз азалдан ҳунармандчилик 
орқали даромад манбаини шакллантириб кел-
ган. Бугунги кунга келиб ҳам бу каби анъаналар 
давом этмоқда. Жумладан, “Завроқ” маҳалла-
сида истиқомат қилувчи аксарият хотин-қиз-
лар ҳунарманд. Улар орасида кўрпа-тўшак 
тайёрлаб, ўз харидорларига эга бўлганлари 
талайгина. Афсуски, завроқлик опа-сингилла-
римиз шу пайтгача ўз маҳсулотини йўл ёқаси-
га ёйиб қўйиш орқали сотиб келган. “Маҳалла-
бай” ишлаш тизими ҳунармандлар ва уларнинг 
харидорлари учун қулайлик яратиш мақсади-
да енгил конструкцияли савдо дўконларини 
барпо этиш имконини берди. 

– 15 йилдан буён келиним Одинахон билан 

кўрпа-тўшак тайёрлаб, сотаман, – дейди Шоҳи 
Зинда кўчасининг 164-уйида истиқомат қилув-
чи Минурахон Қодирова. – Харидорлар маҳсу-
лотимизни уйимиздан олиб кетишади. Уларга 
сифатли хизмат кўрсатиш учун дўкон қуриш 
таклифи билдирилган эди, бажонидил қабул 
қилдик. Бунинг учун кредит маблағи ажратила-
диган бўлди. Ҳисоб-китоб қилиб кўрсак, махсус 
дўконимизни очганимиздан сўнг сотув ҳажми 
бир неча баробарга ортар экан. Бу эса хонадо-
нимизда ҳунармандлар сонини оширишга ва 
кўпроқ даромад топишга шароит яратади. 

– Хонадонимизда 4 та оила яшайди, – дей-
ди “Султонобод” МФЙда яшовчи Умидахон 
Ҳамроқулова. – Отам ва онам нафақада. 
Акам Мансурбек мавсумий ишчи, Носиржон 
мебель цехида ишлайди, иккала келин ва мен 
ишсиз эдик. “Маҳаллабай” ишлаш тизимини 
ташкил этиш аввалидаги хатлов жараёнида 
деҳқончилик қилиш истагини билдирдим. 
Истагимиз амалга ошди. Энди бу ердан сама-
рали фойдаланиб, оиламиз даромадини оши-
ришга ҳисса қўшаман.

Янги 
меҳмонхона 
ишга тушди

Кўплаб ишлаб чиқариш субъект-
лари ўз маҳсулотларини тўғри дан-
тўғри экспортга йўналтирмоқда. 
Аҳолини  иш билан таъминлаш, 
уларнинг уй-жойга бўлган эҳтиёжи-
ни қондириш борасида ҳам ибрат-
ли ишлар амалга ошириляпти. Ўт-
ган йили “Қишлоқ қурилиш инвест” 
ИК МЧЖ буюртмачилигида  5 та 4 
қаватли ҳамда хусусий сектор то-
монидан  3 та 5 қаватли бинолар 
қуриб, фойдаланишга топширилди.

Тумандаги меҳнат ва уруш 
фахрийлари саломатликларини 
тиклаш мақсадида ташкил этилган 
“Олтиариқ” санаториясини рекон-
струкция қилиш учун 5 миллиард 
54 миллион сўм маблағ ажратилиб, 
пудратчи ташкилот – “Олтиариқ 
қурилиш инвест” хусусий корхо-
наси томонидан қурилиш-монтаж 
ишлари бажарилди. Туман Тиббиёт 
бирлашмасига қарашли 1-сонли 
шифохонани реконструкция қилиш 
учун эса пудратчи – “Иқболжон 
Ғаффоров” хусусий савдо фирмаси 
томонидан 6 миллиард 800 милли-
он сўм маблағ сарфланиб, замона-
вий тиббий асбоб-ускуналар билан 

жиҳозланди ва ўзгача қиёфа касб 
этган бино саломатлик посбонла-
ри ихтиёрига берилди. Шунингдек, 
тумандаги 20-умумтаълим мактаби 
биноси жорий таъмирланган бўл-
са, 40- ҳамда 45-сонли мактабгача 
таълим ташкилотлари бинолари 
реконструкция қилиниб, болажон-
ларга тортиқ қилинди.  

Бу ишларни амалга оширишда 
“Қишлоқ қурилиш инвест” ИК 
МЧЖ буюртмалари бўйича “Қу-
рилиш-таъмирлаш ва маиший 
хизмат кўрсатиш” корхонаси, “Иқ-
болжон Ғаффоров” ХСФ, “REGAL 
BUILD BUSINESS” ХК, “Олтиариқ 
бунёдкор қурилиш файз” ХК ҳамда 
“Мадина” кўп тармоқли ХФ бунёд-
корлари  туман аҳолисига қувонч 
улашишди.  

Жорий йилда  ҳам 11 та хусусий 
тадбиркор томонидан 13 та кўп қа-
ватли турар жой биноси қурилиши 
жадаллик билан олиб борилмоқда. 

Айни пайтда “Сертут” МФЙ  ҳу-
дудида аҳоли учун сув таъминоти-
ни яратиш мақсадида ажратилган 
900,0 миллион сўм эвазига 4,0 ки-
лометр сув тармоғи ва 1 та тоза 
сув иншоотини қуриш учун  қудуқ 
қазилмоқда.  Шунингдек, “Янгиқа-
дам – Учуй”, “Олтиариқ – Чимён 
– Водил” автомобиль йўлининг 36-
46 километрини реконструкция қи-
лиш ишлари жадал  боряпти. 

“Энди шу форматда тез-тез учрашиб турамиз”
Қайд этилганидек, ташрифнинг 

асосий воқеалари 30 март куни Кўк-
саройда бўлиб ўтади. Ўзбекис тон 
Рес публикаси Президенти Шавкат 
 Мирзиёев ва Венгрия Бош вазири 
Виктор Орбан мамлакатларимиз ўр-
тасидаги сиёсий, савдо-иқтисодий, 
инвестициявий, молиявий- техник ва 
маданий-гуманитар ҳамкорликни ри-
вожлантириш масалаларини муҳока-
ма қиладилар.

Музокаралар натижасида Ўзбекис-
тон билан Венгрия муносабатлари си-
фат жиҳатидан янги – стратегик дара-
жага чиқиши кутилмоқда.

Тадбирда ташриф доирасида Тош-
кентда икки мамлакат Ишбилармон-
лар кенгашининг биринчи мажлиси 
бўлиб ўтгани маълум қилинди. Бун-
дан ташқари, Самарқанд ва Жиззах 
вилоятларида иқтисодий ва ижтимо-
ий соҳаларни модернизация қилиш, 
жумладан, қишлоқ хўжалигини са-
ноатлаштириш, экспорт салоҳиятини 
ошириш борасида Венгрия тажриба-

сини қўллаш мўлжалланган. Шу мақ-
садда Венгриядан юқори малакали 
экспертлар гуруҳи ҳам келган.

Брифингда шу ҳафта кутилаёт-
ган яна бир тадбир – Туркий тилли 
давлатлар ҳамкорлик кенгашининг 
норасмий саммити ҳақида ҳам маъ-
лумот берилди. Ушбу тадбир 31 март 
куни Қозоғистоннинг Туркистон 
шаҳрида бўлиб ўтиши керак эди. 
Фақат бутун дунёдаги эпидемиоло-
гик вазият туфайли бўлажак саммит 
ўша куни видеоконференция шакли-
да ўтказилади.

Ўзбекистон Республикаси Прези-
денти Шавкат Мирзиёев ушбу саммит-
да иштирок этади ва нутқ сўзлайди.

Саммитда давлат раҳбарлари Тур-
кий кенгашнинг 2020-2025 йилларга 
мўлжалланган стратегияси ва бошқа 
ҳужжатларни муҳокама қилиши ре-
жалаштирилган. Саммит якунида 
Туркий тилли давлатлар ҳамкорлик 
кенгашининг Туркистон декларация-
си қабул қилиниши кўзда тутилган. 

Брифинг ўзбек, рус ва инглиз тил-
ларида олиб борилди.

ЎзА.

Қардошлик муносабатларида янги давр

Ўзаро алоқаларни тараққий этти-
ришга хизмат қиладиган масалалар 
ўз ифодасини топган “Йўл харитаси”-
нинг асосий йўналишлари атрофлича 
муҳокама қилинди.

Ижтимоий-иқтисодий соҳага оид 
қатор лойиҳаларни биргаликда амал-
га ошириш юзасидан таклифлар ўр-
тага ташланди. Жумладан, Қирғизис-
тон ҳудудида кўмир қазиб чиқариш 
бўйича қўшма корхона ташкил этиш 
мақсадга мувофиқ, деб топилди. 
Икки вилоят марказлари ўртасида 
автобуслар қатновини йўлга қўйиш 
масаласи тез орада ҳал бўлади. Бу 

тадбирлар ҳудудларда сайёҳлик ин-
дустриясини ривожлантириш учун 
янги имкониятлар очади.

Наврўз байрами арафасида На-
манган вилоятининг расмий делега-
цияси қўшни Жалолободга ташриф 
буюрди. Ўзбекистонлик меҳмонлар-
ни Жалолобод вилояти губернатори 
Абсаттар Сирғабаев қабул қилди. 
Ўзаро мулоқот жараёнида бир қатор 
муҳим масалалар муҳокама қилинди 
ва уларни ҳал этиш йўллари белги-
ланди. 

Делегация аъзолари бир қатор кор-
хона ва ташкилотларда бўлиб, ҳамкор-
ликни ривожлантириш имкониятла-
рини ўрганди. Меҳмонларда айниқса, 
“Ташқурулуш” МЧЖ фаолияти катта қи-

зиқиш уйғотди. Бу ерда замонавий қу-
рилиш материали – травертин ишлаб 
чиқариш йўлга қўйилган. Маҳсулот-
нинг бир қисми экспортга жўнатилади. 
Корхона ўтган йили 1 миллион АҚШ 
доллари миқдорида соф фойда кўрга-
ни диққатга сазовор. 

Ўзбекистонлик меҳмонлар Нов-
кент туманига ҳам ташриф буюрди. 
Бу ерда турли ишлаб чиқариш кор-
хоналари ташкил этса бўладиган, ҳо-
зирда фойдаланилмаётган бинолар 
тақдимоти ўтказилди. Маҳаллий аҳо-
ли вакиллари, фаоллар, ёшлар ва ну-
ронийлар билан учрашувларда яхши 
қўшничилик муносабатларини янада 
такомиллаштириш юзасидан таклиф 
ва мулоҳазалар билдирилди.

Делегация ташрифи доирасида 
тез орада икки вилоят ишбилармон 
доиралари иштирокида бизнес-фо-
рум ўтказишга келишиб олинди. Бу 
анжуманни Наманган шаҳрида таш-
кил этиш режалаштирилмоқда.

– Бизнес форумда бинокорлик 
материаллари саноати тармоғидаги 
корхоналар фаол қатнашади, – деди 
Наманган вилояти қурилиш бош бош-
қармаси бошлиғи Дилшодбек Ния-
зов. – Қирғизистонлик ҳамкасблар-
га таклиф қиладиган маҳсулотлар 
орасида қурилиш бўёқлари, цемент, 
сантехника буюмлари ва бошқалар 
бор. Мазкур соҳада ҳамкорлик йўл-
га қў йилса, ҳар икки томон учун ҳам 
фойдали бўлади, деб умид қиламиз. 

Фарғонадан дараклар

Қишлоқлар  
ободлиги йўлида

Фарғона вилоятининг 
Бағдод туманидаги 
қишлоқ ҳудудларида ҳам 
аҳолини замонавий, барча 
қулайликларга эга бўлган  
уй-жойлар билан 
таъминлашга катта эътибор 
қаратилмоқда. 

Пойтахтимизнинг Яккасарой 
туманида маҳаллий тадбиркор 
ва қурувчилар томонидан бунёд 
этилган меҳмонхонани яна бир 
замонавий, барча шароитларга эга 
бўлган ижтимоий соҳа объекти 
сифатида баҳолаш мумкин.

“Ҳудудий электр 
тармоқлари” АЖ ташаббуси 
ҳамда “Андижон ҲЭТК” 
АЖ ҳамкорлигида 
“Иқтисодий самарадорлик 
ва истиқболдаги режалар” 
мавзуида пресс-тур ташкил 
этилди. Унда республика ва 
маҳаллий ТВ, радио ва  
босма нашрларда 
фаолият олиб бораётган 
журналистлар, блогерлар 
иштирок этдилар.

Кейинги йилларда нафақат, 
маҳаллага, балки, ҳар бир хонадонга 
бўлган эътибор ҳамюртларимизнинг 
эртанги кунга бўлган ишончини 
мустаҳкамламоқда.

Олтиариқ  тумани Фарғона 
вилоятида  ривожланаётган  
туманлардан бирига 
айланди.

Халқ фаровонлигини 
ошириш эзгу ишлар 
инъикосидир

Дилфуза ҲАБИБОВА, 
“O‘zbekiston bunyodkori” 
мухбири.

Дастлаб, пресс-тур иштирокчи-
лари “Андижон ҲЭТК” АЖнинг Хў-
жаобод туманида ишга туширил-
ган темир-бетон таянчлар ишлаб 
чиқариш цехида амалга оширила-
ётган ишлар билан танишдилар. 

Таъкидланган эдики, бугунги 
кунда цехда хориждан келтирил-
ган 0,4 кВли (СВ 9,5х2,0 русуми-
даги) 2 дона, 10 кВли (СВ 110х3,5 
русумдаги) 1 дона темир-бетон 
таянч қолиплари ёрдамида соҳа 
учун зарур бўлган қурилиш ашёси 
ишлаб чиқариш йўлга қўйилган. 
Қайд этиш жоизки, бу ерда бир 
вақтнинг ўзида 24 дона темир-бе-
тон таянч устуни ишлаб чиқари-
либ, кунлик иш ҳажми 48 дона, 
йиллик эса 13 200 донани ташкил 
этади. Цехда қўшимча иш ўринла-
ри яратилган бўлиб, ҳозирда банд 
бўлган ходимлар сони 12 нафарни 
ташкил этмоқда.

Навбатдаги танишув “Обод 
қиш лоқ” дастури доирасида ту-
мандаги оғир маҳалла деб топил-
ган “Ордай” МФЙ ҳудудида бўлди. 
Бу ерда пресс-тур иштирокчила-
рига эскирган симёғочлар ўрнига 
айни цехда тайёрланган темир- 
бетон таянчлар ўрнатилиши жа-

раёнини бевосита жойига бориб 
кузатиш имкони яратилди. 

Шундан сўнг журналистлар 
Жевачи қишлоғида жойлашган 
“Камолот” нимстанциясида ис-
теъмолчиларга барқарор электр 
энергияси етказиб бериш мақ-
садида олиб борилаётган иш жа-
раёнларини кўздан кечирдилар. 
“Нимстанциялар хизмати” бўлими 
бошлиғи ўринбосари И. Жўраев 
нимстанция фаолияти тўғрисида 
гапириб берди. 

Кейинги манзил Андижон 
шаҳар Бобур ЭТК бўлими ҳудуди-
да электр узатиш ҳаво тармоқла-
ри қурилиши учун зарур бўлган 
траверс маҳсулотлари ишлаб 
чиқариш цехи этиб белгиланди. 
2018 йилда фаолияти йўлга қў-
йилган цехда бугунги кунда 10 на-
фар ишчи-ходим ёрдамида ойига 
17 хил турдаги ўртача 1 200 дона 
траверс маҳсулотлари ишлаб 
чиқарилмоқда. Ўтган йил таҳлил 
натижалари шу ернинг ўзида тай-
ёрланган траверслар ҳисобига  
1 млрд 670 млн сўм иқтисод қи-
линганини кўрсатмоқда. 2021 
йилда жами 35 600 дона ҳар хил 
турдаги металл маҳсулотлар тай-
ёрланиши кўзда тутилган. 

Шулар билан бирга, тадбир 
иштирокчилари мазкур электр 

таъминоти корхонаси қошида 
электр энергияси истеъмолини 
ҳисобга олиш ва назорат қилиш-
нинг автоматлаштирилган тизими 
(ЭЭҲО ва НҚАТ)ни назорат қилиш 
учун ташкил этилган Data center 
фаолияти билан ҳам танишдилар. 

Маълумки, “Ҳудудий электр 
тармоқлари” АЖ томонидан ис-
теъмолчиларнинг электр энергия 
таъминоти бўйича мурожаатла-
рини қабул қилиш, кўриб чиқиш 
ва уларни ўз вақтида ҳал қилиш 
мақсадида 1154 қисқа рақамли 
“Call-маркази” фаолияти йўлга 
қўйилган. Пресс-турда қатнаша-
ётган журналистлар Андижон 
вилояти электр энергияси ис-
теъмолчилари томонидан келиб 
тушаётган мурожаатларни қабул 
қилиш жараёнини кузатиб, мар-
каз фаолиятига оид ўзларини қи-
зиқтирган саволларига атрофли-
ча жавоб олдилар. 

Тадбир сўнгида “Андижон 
ҲЭТК” АЖ мутасаддилари билан 
очиқ мулоқот тарзида учрашув 
ўтказилди. Тизимда олиб борила-
ётган кенг кўламли ислоҳотлар, 
иқтисодий ривожланиш истиқ-
боллари ва келгуси режалар ху-
сусида сўз борган тадбирда ОАВ 
ходимлари соҳага оид маълумот-
ларга эга бўлдилар. 

Наргиза ХАЙРУЛЛАЕВА, 
“O‘zbekiston bunyodkori” мухбири.

Маълумки, республикамизда туризм-
ни ривожлантиришга етарли шароитлар 
яратилган. “Lumiere Hotel & SPA” меҳмон-
хонасининг фойдаланишга топширили-
ши эса ана шу имкониятлар самараси, 
дейиш мумкин. 

– Оилавий тадбиркорлик асосида 
ушбу меҳмонхонани Яккасарой тумани-
да барпо этишимиз бежиз эмас, – дейди 
тадбиркор Ҳасан Мамасаидов. – Объ-
ект географик жиҳатдан қулай жойда, 
яъни Тошкент халқаро аэропортига яқин 
масофада жойлашган бўлиб, бу пойтах-
тимиз меҳмонлари ва хорижлик сай-
ёҳлар учун катта имконият. Бир вақтлар 
ташландиқ бўлиб ётган ушбу майдондан 
самарали фойдаланишни мақсад қилиб, 
10 миллион АҚШ доллари миқдоридаги 
инвестицион маблағлар жалб этилди. 
Ушбу маблағнинг 6 миллион доллари 
молиявий ҳамкоримиз “Асака” банк то-
монидан тақдим этилди. Қарийб 3 йил 
давомида ҳунарманд ва мутахассислар 
иштирокида бинони замонавий, миллий 
меъморий анъаналаримизни француз 
услубларига уйғун ҳолда барпо этишга 
ҳаракат қилдик. Меҳмонхона 61 та хона-
дан иборат бўлиб, бу ерда сайёҳлар учун 
барча зарур шароитлар яратилган. Янги 
меҳмонхона ҳудудида бир вақтнинг ўзи-
да 114 кишини сиғдира олувчи “Lumiere” 
ресторани, “Lobby Lounge” бари, “Centris 
Fit & Spa” фитнес клуби, замонавий ан-
жуманлар зали ҳамда музокаралар учун 
заллар мавжуд. “Lumiere Hotel & SPA” 
турли конференциялар, семинарлар ва 
конгрессларни ўтказиш учун ҳам жуда 
қулай.

Фаолиятимизнинг илк маҳсули бўл-
ган мазкур объектни бунёд этишда тад-
биркорларга яратилаётган имкониятлар-
дан самарали фойдаландик. Айниқса, 
маҳаллий ишлаб чиқарувчиларимиз то-
монидан тақдим этилган қурилиш мате-
риаллари сифати ва ҳамёнбоплиги билан 
бизга маъқул бўлди. Лойиҳанинг навбат-
даги босқичи доирасида яна бир кўркам 
150 ўринга мўлжалланган меҳмонхонани 
қуриш ишларини бошлаб юборганмиз. 

Бир сўз билан айтганда, тадбиркор-
лар томонидан тақдим этилган навбат-
даги ижтимоий объект аҳоли фаровон-
лигини янада оширишга хизмат қилиши 
билан эътиборга моликдир.

“Маҳаллабай” ишлаш тизими халққа нима беряпти?

1-бет

1-бет

Навбатдаги пресс-тур 
янги корхонада

“Respublika mulk markazi” МЧЖ минтақавий филиали
бошланғич баҳоси босқичма-босқич ошиб бориш тартибида ўтказиладиган  

ёпиқ аукцион савдосига махсус таклифнома асосида таклиф этади!
Аукцион савдосига қуйидаги мулклар 

қўйил моқда: 
1. Олмазор тумани ДСИнинг 2021 йил 25 март 

кунидаги 12-04650-сонли буюртманомасига асо-
сан, Тошкент шаҳри, Олмазор тумани, Қорасарой 
кўчаси, 269-уй манзилида сақланаётган 2013 
йилда ишлаб чиқарилган, давлат рақами 01 7465 
СНА бўлган “Нексия” русумли автотранспорт 
воситаси.  Бошланғич баҳоси – 30 051 000 сўм. 

2. Миробод тумани ДСИнинг 2021 йил 26 
мартдаги 12-03825-сонли буюртманомасига 
асосан, Тошкент шаҳри, Миробод тумани, Нукус 
кўчаси, 23-“А” уй манзилида сақланаётган 2003 
йилда ишлаб чиқарилган, давлат рақами 01 704 
DBA бўлган “Нексия” русумли автотранспорт 
воситаси.  Бошланғич баҳоси – 16 328 062 сўм.

Аукцион савдоси 2021 йил 26 апрель куни 
соат 11.00 дан бошлаб ўтказилади. 

Аризалар расмий иш кунлари соат 10.00 дан 
16.00 гача қабул қилинади (13.00 дан 14.00 гача 
тушлик). Аризаларни қабул қилишнинг охирги 
муддати: 2021 йил 23 апрель куни соат 16.00 
гача.

Юқоридаги автотранспорт воситалари 2021 
йил 26 апрель куни сотилмаган тақдирда, такро-
рий савдо 2021 йил 11 май куни соат 11.00 дан 
бошлаб ўтказилади. Такрорий савдо учун ариза-
ларни қабул қилишнинг охирги муддати: 2021 
йил 7 май соат 16.00 гача. 

Савдо ғолиби деб топилган шахсга 10 кун 
ичида сотувчи билан олди-сотди шартномаси 
тузиш мажбурияти юклатилади. Савдода ишти-

рок этиш учун ариза, закалат пули тўлангани 
ҳақидаги тўлов ҳужжати нусхаси, вакиллар учун 
ишончнома тақдим этилади.

Талабгорлар савдо ташкилотчиси билан 
тузиладиган закалат келишувига асосан мулк 
бошланғич баҳосининг 10 фоизидан кам бўл-
маган миқдорда закалат пулини “RMM” МЧЖ-
нинг қуйидаги ҳисоб рақамига тўлашлари 
шарт: 2260 4000 8005 7145 2003 ХАТБ «Давр 
банк» Олмазор филиали МФО 00981 СТИР 
200 933 850. 

Аризаларни қабул қилиш ва савдо ўтказиш 
манзили: Тошкент шаҳри, Мирзо Улуғбек тума-
ни, Ҳамид Олимжон кўчаси, 13-“А” уй. 

Тел.: 71-237-23-86.
001805 рақамли гувоҳнома. 

“Respublika mulk markazi” МЧЖ 
бошланғич баҳоси босқичма-босқич ошиб бориш тартибида ўтказиладиган  

очиқ аукцион савдосига таклиф этади!
Аукцион савдосига “Юнусобод кичик са-

ноат зонасини бошқариш дирекцияси” ДУКга 
тегишли, Тошкент шаҳри, Юнусобод тумани, 
Боғишамол кўчаси, 160-уй манзилида сақла-
наётган қуйидаги автотранспорт воситалари 
қўйилмоқда: 

1. 1977 йилда ишлаб чиқарилган, давлат 
рақами 01  254 JBA бўлган “ЗИЛ-130” русумли 
автотранспорт воситаси. Бошланғич баҳоси – 
12 187 707 сўм. 

2. 1997 йилда ишлаб чиқарилган, давлат 
рақами 01 DA 421 бўлган ТТЗ-80 русумли трак-
тор. Бошланғич баҳоси – 10 203 933 сўм. 

3. 1989 йилда ишлаб чиқарилган, давлат 
рақами 01 178 OAA бўлган “ODAZ 9370” русумли 
прицеп. Бошланғич баҳоси – 6 478 688 сўм.

Аукцион савдоси 2021 йил 29 апрель куни 
соат 11.00 дан бошлаб ўтказилади. 

Аризалар расмий иш кунлари соат 10.00 дан 
16.00 гача қабул қилинади (13.00 дан 14.00 гача 
тушлик). Аризаларни қабул қилишнинг охирги 
муддати: 2021 йил 27 апрель куни соат 16.00 
гача. 

Юқоридаги автотранспорт воситалари 
2021 йил 29 апрель куни сотилмаган тақдир-
да, такрорий савдо 2021 йил 14 май куни соат 
11.00 дан бошлаб ўтказилади. Такрорий савдо 
учун аризаларни қабул қилишнинг охирги муд-
дати савдо бўлишидан бир иш кун олдин соат 
16.00 гача.

Савдо ғолиби деб топилган шахсга 10 кун 
ичида сотувчи билан олди-сотди шартномаси 

тузиш мажбурияти юклатилади. Савдода ишти-
рок этиш учун ариза, закалат пули тўлангани 
ҳақидаги тўлов ҳужжати нусхаси, вакиллар учун 
ишончнома тақдим этилади.

Талабгорлар савдо ташкилотчиси билан ту-
зиладиган закалат келишувига асосан мулк 
бошланғич баҳосининг 15 фоизидан кам бўлма-
ган миқдорда закалат пулини “RMM” МЧЖнинг 
қуйидаги ҳисоб рақамига тўлашлари шарт: 2260 
4000 2005 7145 2001 ХАТБ «Давр банк» Олмазор 
филиали МФО 01121 СТИР 200 933 850. 

Аризаларни қабул қилиш ва савдо ўтказиш 
манзили: Тошкент шаҳри, Мирзо Улуғбек тума-
ни, Ҳамид Олимжон кўчаси, 13-“А” уй. 

Тел.: 71-237-23-86. 
001805 рақамли гувоҳнома.

965 та  
иш ўринлари 
яратилмоқда

Райҳона ХЎЖАЕВА, 
“O‘zbekiston bunyodkori” 
мухбири.

Турар жойлардан ташқа-
ри, юртимизда ижтимоий 
объектлар қурилишига ҳам 
катта эътибор қаратилаётган 
бир пайтда ўз биносига эга 
бўлмаган таълим муассасала-
рининг мавжудлиги кишини 
ҳайратга солиши аниқ. Аф-
суски, бу ҳақиқат. Биносиз 
қолиб, худди ижарада яшай-
диган бир гуруҳ талабадек 
битта хонага тиқилиб қолган 
таълим масканидан бири — 
Нукус қурилиш касб-ҳунар 
коллежидир. 

Коллеж 2001 йил Нукус 
қурилиш лицейи базасида 
ташкил этилган ва у Нукус 
шаҳри, А. Утепов кўчаси, 31-
уйда жойлашган. Коллеж ҳу-
дуди 6,5 гектар, қуввати 640 
ўринга мўлжалланган бўлиб, 2 
та ўқув биноси, 2 та устахона, 
1 та ошхона, 1 та ётоқхона-
дан иборат. Осиё тараққиёт 
банки ҳисобидан умумқури-
лиш ишлари, газ таъминоти, 
электр газ билан пайванд-
лаш, ёғочга ишлов бериш 
устахоналари ва география, 
астрономия, биология, кимё, 
информатика фан хоналари 
керакли асбоб-ускуналар би-
лан тўлиқ жиҳозланган. 

Ушбу таълим муассасаси-
да айни пайтда ўнлаб йўна-
лишлар бўйича мутахассис-
лар тайёрланади. Коллежда 
умумтаълим фанлари, махсус 
фанлар ва ишлаб чиқариш 
таълим усталари ўқувчи-
ларга касб-ҳунар сирларини 
ўргатмоқда. Хусусан, ишлаб 
чиқариш таълими устаси Қа-
дирқул Латипов раҳбарлиги-
да коллеж ўқувчилари “Касб 

маҳорати” кўрик-танловида 
бир неча йилдан буён фаол 
иштирок этиб, Қорақалпоғис-
тон ва Ўзбекистон Респуб-
ликасида фахрли ўринларни 
эгаллаган. Устознинг меҳнат-
лари ҳам ўз баҳосини топ-
моқда. 2012 йили Ўзбекистон 
Республикаси мустақиллиги-
нинг 21 йиллиги арафасида 
“Шуҳрат” медали билан муко-
фотланди. 

Ишлаб чиқариш таъли-
ми усталаридан яна бири – 
маҳоратли педагог Сарбиназ 
Есеновадир. У “Умумқурилиш 
ишлари устаси” йўналиши 
бўйича амалиёт дарсларини 
ўқувчиларга ўргатади. Маҳо-
ратли устознинг ўқувчилари 
ҳам турли танловларда сов-
ринли ўринларни қўлга кири-
тяпти. 

2017 йилда Нукус қурилиш 
касб-ҳунар коллежи Ўзбекис-
тон Республикаси Қурилиш 
вазирлиги таркибига киритил-
ган. Президентимизнинг 2019 
йил 6 сентябрдаги “Профес-
сионал таълим тизимини 
янада такомиллаштиришга 
доир қўшимча чора-тадбир-
лар тўғрисида”ги фармонига 
мувофиқ, коллеж халқаро 
классификаторнинг 4 дара-
жасига мос равишда таълим 
йўналишларининг асосий ўрта 
профессионал кадрларни тай-
ёрлайдиган таълим  маскани 
сифатида кўрсатилган. Бугун-
ги кунда коллежда ўрта-мах-
сус қурилиш мутахассисла-
рини тайёрлаш учун барча 
имкониятлар мавжуд. 

Шунча имкон, кўплаб иқти-
дор ва маҳоратли педагоглар-
га эга бўлган маскан бугун 
бошпанасиз одамдек, қаерга 
боришини билмай қолган. 
Сабаби – 2019 йилда коллеж 
балансида бўлган ўқув бино-
лари ва устахона жиҳозлари, 
ётоқхона, ошхона тўлиқ Са-
марқанд Ветеринария меди-
цинаси институти Нукус фи-
лиали ва унинг ёнида ташкил 
этилган Ветеринария технику-
ми учун ажратиб берилган. Ҳо-
зирги вақтда Нукус қурилиш 
касб-ҳунар коллежи ўз бино ва 
жиҳозларига эга эмас. 

Коллеж раҳбари Жума-
бой Камоловнинг айтиши-
ча, бу масала юзасидан бир 
неча маротаба мутасадди 
ташкилотларга мурожаат би-
лан чиқишган, лекин муам-
мо ҳамон ҳал бўлганича йўқ. 
Мазкур масалада Қорақал-
поғистон Республикасидаги 
мутасадди ташкилотлар яна 
бир карра ўйлаб кўришса, 
фойдадан ҳоли бўлмасди.

Зариф КОМИЛОВ, 
ЎзА мухбири.

– Маҳаллалардаги “Темир дафтар”, 
“Аёллар дафтари” ва “Ёшлар дафтари”-
га киритилган оилалардан меҳнатга 
лаёқатли 100 нафар фуқаролар иш би-
лан таъминланади, – дейди “Бухоро 
кичик саноат зоналари дирекцияси”-
дан Ғиж дувон кичик саноат зонасига 
бириктирилган вакил Шерзод Аҳмедов. 
– Ташкил этиладиган корхоналарда ме-
таллдан турли ўлчамдаги мих, бурама 
михлар, сим тўрлари, синтетик пахта – 
синтепон, шунингдек, тикув-трикотаж 
маҳсулотлари, аёллар сумкалари, замо-
навий андозадаги пойабзаллар ишлаб 
чиқарилади. Ҳозирда пойдевор қуйиш, 

иншоотлар атрофини ўраб олиш, қури-
лиш ишлари бошланган. Ишлаб чиқариш 
корхоналари мамлакатимиз мустақил-
лигининг 30 йиллиги байрами арафаси-
да фойдаланишга топширилади.

Қатағон қишлоғида яшовчи Шербек 
Ҳамроев дастлаб уйида пойабзал таъ-
мирлаш устахонасини очган. Йиллар 
давомида бу ишни кенгайтириб, алоҳи-
да замонавий андозадаги пойабзал ти-
киш цехини ташкил этди. Бугунга келиб 
Шербек Ҳамроев пойабзал билан бирга 
турли хилдаги резина шланглар ишлаб 
чиқаришни йўлга қўйиб, ўттизга яқин ки-
шини иш билан таъминлади. Аммо энди 
ишлаб чиқариш учун унинг ҳовли-жойи 
торлик қилади. Тадбиркорга Файзулла 
Хўжаев маҳалласида очилаётган кичик 
саноат зонасидан 20 сотих ер майдони 
ажратиб берилди. Айни пайтда бу ерда 
қурилиш ишлари авжида. 

– Давлат томонидан имтиёз билан 
ер ажратилганидан жуда хурсандман, – 
дейди Шербек Ҳамроев. – Энди ишлаб 
чиқаришни янада кенгайтириб, маҳсу-
лот турини кўпайтирамиз. Бу қўшимча 
янги иш ўринлари яратиш имконини 
ҳам беради. 

Камол Элмуродов жисмоний имко-
нияти чекланган бўлишига қарамасдан 
хайрли ишга қўл урди. Уйида тикувчи-
лик цехини очган тадбиркор бир неча 
йилдан буён ўнга яқин чеварни ишга 
ёллаб, асосан аёллар кийим-кечаклари 
ишлаб чиқариш билан шуғулланади. 

– Маҳсулотларимиз бозордан ўз 
харидорини топган, – дейди тадбиркор 
Камол Элмуродов. – Эндиликда туман-
даги кичик саноат зонасидан 20 сотих 
ер майдони ажратиб берилди. Бундан 
хурсанд бўлдим. Ҳозирда 4-лотда цех 
қурилишини бошлаганмиз. Ип-кала-
вадан мато тайёрлаш, унга гул босиш 
технологиясини олиб келишни ҳам 
режалаштирганмиз. Бу 12 нафар хо-
тин-қиз ва ёшларни иш билан таъмин-
лаш имконини беради. Мазкур лойиҳа-
га 2 миллиард 200 миллион сўм маблағ 
сарфланади. 

Кичик саноат зонасида тадбиркор-
ларнинг фаолият бошлаши учун бар-
ча шароитлар яратилади. Йўл қуриш, 
электр энергияси, ичимлик суви ва 
бошқа тармоқларни тортиш вилоят 
дирекцияси томонидан амалга ошири-
лади.

Янги тиббиёт муассасасида 10 та иш 
ўрни яратилди.

– Шифохонамиз 40 ўринга мўлжал-

ланган, – дейди шифохона бош ши-
фокори Мансур Сиддиқов. – Бу ерда 
аҳоли терапевт, невропатолог, жарроҳ, 
гинеколог каби малакали мутахассис-
лар хизматидан фойдаланиши мумкин. 
Хориждан келтирилган, замонавий тиб-
бий асбоблар, физиотерапия хоналари 
мижозлар хизматида.

Янги тиббиёт муассасасининг очи-
лишига бағишлаб ташкил этилган тад-
бирда туман ҳокими Ўткир  Маъмуров 
иштирок этди.

Ижарама-ижара 
кўчиб юрган одамнинг 
бошпанадан муҳимроқ 
мақсади бўлмаса керак. 
Айниқса, халқимизда 
уйли-жойли бўлиш 
деган тушунча қадрият 
даражасига кўтарилган. 
Оилада ўғил фарзанд 
дунёга келса, ота-онанинг 
ҳаёлида “Яна битта уй 
керак”, деган ўй пайдо 
бўлиши ҳам шундан. 
Бугун Президентимиз 
ташаббуси билан 
эҳтиёжмандларнинг 
орзуси янада осонлашди. 
Йилдан-йилга қурилиш 
кўлами ортиб, 
миллионлаб хонадонлар 
ўз эгаларини топмоқда.

Андижон вилояти,  
Булоқбоши туманидаги 
Ширмонбулоқ қишлоғида янги, 
барча замонавий талабларга 
тўлиқ жавоб бера оладиган 
хусусий шифо маскани 
фойдаланишга топширилди.

Жиззахнинг Фориш 
туманида базальт тошидан 
қурилиш материаллари 
ишлаб чиқариш йўлга 
қўйилган эди. Бугунги кунда 
туманда ушбу йўналишда 
бир қанча лойиҳалар амалга 
оширилмоқда.

Бухоро вилояти Ғиждувон 
туманида кичик саноат зонаси 
ташкил этилди. Ишлаб чиқариш 
корхоналари учун мўлжалланган 
ва умумий майдони 1,5 гектарни 
ташкил этган ҳудудда шу йил 
бошидан 6 та лот ўз эгаларига 
берилди.

АУКЦИОН САВДОЛАРИГА 
МАРҲАМАТ! 

“PRIME REALTY” МЧЖ ҳамда АТБ 
Asaкаbank Тошкент шаҳар филиали билан 
ҳамкорликда 2021 йил 3 май куни соат 
11.00 дан бошлаб мулкнинг бошланғич 
баҳосини босқичма-босқич ошириш 
тартибида ўтказиладиган очиқ аукцион 
савдосига Тошкент вилояти, Чиноз ту-
мани, “Гулзоробод” ҚФЙда жойлашган 
умумий ер майдони –  42 000 квад рат 
метр, умумий фойдаланиш майдони –   
8 966,16 квадрат метр, қурилиш майдо-
ни – 9 472,76 квад рат метрдан иборат 
кўчмас мулк бино-иншоотлари ва асосий 
воситаларидан иборат ем ишлаб чиқа-
риш корхонаси қўйилмоқда. Бошланғич 
баҳоси – 9 011 712 823 сўм. 

Алоҳида шартлар: 
шартнома бўйича тўлов муддати 5 йил-

дан кўп бўлмаган муддатда тузилади; 
йиллик фоиз тўлови Ўзбекистон Рес-

публикаси Марказий банкининг амалдаги 
қайта молиялаш ставкасига асосан ҳисоб-
ланади;

аукцион ғолиби олди-сотди шартнома-
си имзолангандан сўнг 20 календарь кун 
ичида тўлаган бошланғич баҳосининг 15 
фоиз закалат пулидан сотилиш баҳоси-
нинг 15 фоиз тафовутини тўлаш;

аукцион ғолиби олди-сотди шартнома-
сини имзолагандан сўнг 15 календарь кун 
ичида мулкни шикастланишидан суғурта 
шартномасини тузиши лозим. 

Мазкур мулк сотилмай қолган тақдир-
да, такрорий аукцион савдолари ҳар ҳаф-
танинг душанба кунлари юқорида кўрса-
тилган соатларда ўтказилади. 

Аукцион савдоси Тошкент шаҳри, Мир-
зо Улуғбек тумани, Ҳ. Олимжон кўчаси, 13-
“А” уйдаги савдо ташкилотчисининг савдо-
лар залида ўтказилади. 

Аукцион савдоси ғолиби савдо ўтган 

кундан бошлаб 10 (ўн) кун ичида сотувчи 
билан олди-сотди шартномасини тузиши 
ва мулкнинг сотиб олиш баҳосидан ташқа-
ри савдо ташкилотчисига мулк сотув нар-
хининг 1 фоизи миқдорида комиссион 
йиғим тўлаши лозим. 

Аукцион савдосида иштирок этиш учун 
талабгорлардан аризалар расмий иш кун-
лари соат 11.00 дан 16.00 гача қабул қи-
линади ва аукцион савдосидан бир кун 
олдин соат 11.00 да тўхтатилади. 

Аукцион савдоларида қатнашиш ис-
тагидаги талабгорлар тузиладиган зака-
лат келишувига асосан объект бошланғич 
баҳосининг 15 (ўн беш) фоизидан кам 
бўлмаган миқдордаги тўловни савдо таш-
килотчисининг қуйидаги ҳисоб рақамига 
тўлашлари керак: 2020 8000 7007 6599 
0001 АТБ “InFinBank” МФО 01041 СТИР 
304 844 964. 

Шунингдек, аукцион савдосида қат-
нашиш учун қуйида кўрсатилган ҳужжат-
ларни топширишлари лозим: 

юридик шахслар – давлат рўйхати-
дан ўтказилгани тўғрисидаги гувоҳнома 
нусхаси, агар ваколатли шахс қатнашса, 
ўрнатилган тартибда расмийлаштирил-
ган ишончнома ва унинг шахсини тас-
диқлайдиган хужжат илова қилинган 
ҳолда; 

жисмоний шахслар – паспорт нусхаси, 
закалат пули тўлангани ҳақида тўлов ҳуж-
жати. 

Ҳар бир мулк учун қўшимча хизматлар 
кўрсатиш учун 1  000  000 (бир миллион) 
сўм миқдорида тўлов олинади. 

Манзил: Тошкент шаҳри, Мирзо Улуғ-
бек тумани,  Ҳ. Олимжон кўчаси, 13-“А” уй. 

Тел.: 99-858-01-12. 
E-mail: info@primerealty.uz

RR 0285-сонли лицензия.

Нукуслик 
ёшларнинг
орзуси ушалади

Жумладан, хорижий давлатлар 
билан ҳамкорликда умумий қийма-
ти 6,0 трлн сўмлик 8 та инвестиция 
лойиҳалари амалга ошириляпти. 
Лойиҳаларга жалб қилинаёт-
ган маб лағларнинг 1,7 трлн сўми 
ташаб бускорлар, 1,6 трлн сўми кре-
дит маблағлари ҳисобига тўғри ке-
лади, шунингдек, ушбу мақсадларга 
425,6 млн АҚШ доллари сарфлана-
ди. Янги лойиҳалар натижасида 965 
нафар иш ўринлари яратилмоқда 
ва “Темир дафтар”га киритилган 
аёллар ҳамда ёшлар иш билан таъ-
минланмоқда. 

Ўз мухбиримиз.

Кичик саноат зонаси:
имконият, имтиёз ва самара

Янги шифо маскани
фойдаланишга топширилди

Суратларда: фойдаланишга  
топширилган янги шифо маскани. 

Зуҳриддин УМУРЗОҚОВ (ЎзА) олган суратлар.

Ўтиб бораётган март ойининг 
сўнгги кунларида таваллуд
айёмларини нишонлаётган

Уларга сиҳат-саломатлик, узоқ умр,  
оилавий хотиржамлик,  

файз-барака, мустаҳкам соғлиқ тилаймиз!

Таваллуд айёмингиз
муборак бўлсин!

Ўзбекистон Республикаси Қурилиш вазирлиги Қурилишда танлов 
савдоларини ташкиллаштириш бўлим бошлиғи Шуҳрат Миржалолов ва 
етакчи мутахассиси Анна Караматова, 

Андижон вилояти, Бўстон тумани қурилиш бўлими Шаҳарсозлик 
қонунчилигига риоя этилиши назорати бўйича архитектор Акмалжон 
Жўраев, 

Бухоро вилояти қурилиш бош бошқармаси Шаҳарсозлик қонунчили-
гига риоя этилиши назорати бўйича бош мутахассис Умид Раҳматовлар-
ни чин дилдан муборакбод этамиз.

Абдусами ҲАҚБЕРДИЕВ, 
 “O‘zbekiston bunyodkori” мухбири.

– Осмоннинг устуни, ҳовузнинг 
қопқоғи ва яна пойтахт вилоятининг 
Зангиота туманидаги Эркин, Қурилиш, 
Қуёшли маҳаллаларидан ўтувчи Эркин 
кўчасига эътибор қаратадиган бирорта 
мард раҳбар ёки ташкилот йўқ. 

– Қўйсангиз-чи, жуда ошириб юбор-
дингиз. Тошкент шаҳрининг шундоққи-
на биқинида жойлашган, қолаверса, ҳар 
куни минглаб кишилар қадам ранжида 
қиладиган Зангиота зиёратгоҳи билан 
бир йўналишдаги маҳаллалар наҳотки, 
дахлдор мутасаддилар назаридан четга 
чиқиб қолган бўлса?! 

Айтилганларга ишониш қийин. 
Чунки Давлатимиз раҳбарининг Олий 
Мажлисга Мурожаатномасида жамия-
тимиздаги барча соҳалар қатори шаҳар 
ва қишлоқларни ободонлаштириш, ички 
йўлларни тартибга келтиришга алоҳида 
эътибор қаратилган ҳамда бунинг учун 
давлат бюджетидан етарлича маблағ 
ажратилиши назарда тутилган.

Жорий йилда қабул қилинган Давлат 
дастурида ҳам ушбу масала кенг қамраб 
олинди. Ҳаётбахш дастуриламал доира-
сида изчил ислоҳотларни амалда татбиқ 
қилиш учун юқоридан кимнингдир топ-
шириғи ёки кўрсатмасини кутмасдан, 
ишга жиддий киришганлар аллақачон 
ўз ҳудудларида режалаштирган юмуш-
ларининг бир қисмини уддалаб, фуқа-
роларнинг ҳурматига сазовор бўлиш-
моқда. Фарғона вилоятининг Олтиариқ, 
Тошлоқ, Андижондаги Асака, Олтинкўл, 
Намангандаги Наманган шаҳри ва унга 
туташ туманлар ҳамда маҳаллалар... Бу 
сингари мисоллар рўйхатини яна узоқ 
давом эттириш мумкин. 

Узоққа бормайлик, ислоҳотлар та-
шаббускори яқинда Тошкент вилоятига 
қилган сафари чоғида бир нечта туман 
ҳамда шаҳарлардаги қурилиш, ободон-
лаштириш ва ташаббускорлик ишлари 
билан танишиш жараёнида, Чирчиқ 
шаҳридаги корхоналар қатори маҳал-
лаларда ҳам бўлиб, у жойларда яшовчи 
фуқаролар билан дилдан суҳбатлашга-
нини бир эсланг. Ана шу мулоқотнинг 
мазмун-моҳиятидан нафақат бу жойда-
ги, балки пойтахт вилояти, қолаверса, 
республикамиздаги барча мутасадди 
раҳбарлар зиммасида ўзини ўзи бош-
қариш органлари билан боғлиқ қанча-
дан-қанча масъулият ва вазифалар тур-
ганини ҳис қилиш қийин эмас. 

Аммо “гапни гапир уққанга” экан. 
Жойлардаги айрим раҳбарлар ҳуку-
матнинг ўзига билдирган ишончини 
оқлаб, зиммасидаги вазифаларни сид-
қидилдан бажариш, барча жабҳаларда 
ислоҳотларни бирдай юритиш ўрнига, 
кейинги пайтда, ўз ҳудудида озгина 
қилинган ишни кўз-кўз этиб, телеэкран 
ва матбуотга чиқиб кўкрак керишдан 
уялмай қўйишди. Яхшиямки, давла-
тимиз раҳбари ҳаракатчан ва ҳар бир 
жойда бунёд этилган ишларни бориб, 
ўз кўзи билан кўради, тегишли тавсия-
ларини бериб, кейинги вазифаларни 
белгилайди. Ана шу жараёнда вило-
ят, туман ва шаҳарларнинг раҳбарла-
ри режалаштириб қўйган жойлардан 
ташқари, кутилмаганда маҳаллаларга 
кириб бориши, одамлар билан самимий 
мулоқот қилиб, йиллар давомида ечим 
кутаётган муаммоларга барҳам бериши 
ҳам одат тусига кириб қолди. Буни Бу-
хоро, Фарғона ва Наманган вилоятлари 
мисолида халқимиз кўрди, “Қани эди, 
бизнинг маҳаллага ҳам бир келсалар, 
бошимиз кўкка етарди”, дегувчилар эса 
жуда кўп. 

Шундоққина шаҳар ёки туман 
маркази ёнида жойлашган ва йиллар 
давомида лоақал бирорта маҳаллий 
раҳбарларнинг назари тушмаган ҳудуд 
Президент ташрифидан сўнг кўп ўтмай, 
обод гўшага айланяпти. Энг қизиғи, шун-
дай жойларга вилоят, туман раҳбарла-
ри кўчиб бориб яшашмоқда. Шу ўринда 
ҳақли бир савол туғилади: энди шундай 
маҳаллаларга кўчиб ўтаётган раҳбар-
лар, секторлар кесимидагилар ва яна ҳу-
дудларнинг барча муаммоларига ечим 
топишга масъул бўлган мутасаддилар 
аввал қаёққа қарашди экан? Наҳотки, 
ҳар бир муаммога ечим топиш, уларни 
ўз ўрнида ҳал қилиш учун албатта дав-
лат раҳбари аралашувини кутиш керак? 

Агар шундай бўлса, жойларда мутасад-
диларнинг нима кераги бор? 

Бу фикрлар ва мисолларни бежиз 
келтирмаганимизга мақоламизни ўқиб 
чиққач, ишонч ҳосил қиласиз. Ахир, бор-
ни бор, деб биз айтмасак, сиз айтмасан-
гиз, ким айтади? Зангиота туманидаги 
Эркин, Қурилиш, Қуёшли маҳаллалари 
ҳам юқорида таъкидланганидек, пой-
тахтимиз билан туташ ҳудудда жой-
лашган. Шаҳарнинг қоқ маркази ҳисоб-
ланган Олой бозоридан 57-автобусга 
ўтирсангиз, унинг сўнгги бекати “Эркин” 
қўрғонига бориб тушасиз. Автобусда 
шоҳбекатга етиб келгунингизча ҳамма-
си рисоладагидек. Текис, асфальтлан-
ган йўл бўйлаб худди аскарлардек тик 
турган симёғочлар, улардаги тунги ёрит-
гичлар, йўл чеккалари ободонлаштирил-
ган. Сўнгги бекат билан қайд этилган 
маҳаллаларни ажратиб турувчи темир-
йўлдан ўтсангиз, бошқача манзарани 
кўрасиз. 

Келинг, ҳаммасини бир бошдан 
бошлайлик. Айтилган темирйўлдан ўт-
гач, Чилонзор туманининг Бешқўрғон 
маҳалласи, Чорбоғ кўчасидан бошлан-
ган Эркин кўчасига қадам босасиз. Кўча 
даставвал Эркин маҳалласидан бошла-
нади. Бу жойларда истиқомат қилувчи 
аҳолининг асосий қисми пойтахтдаги 
турли ташкилот ҳамда корхоналарда 
ишлаб, жамиятимиз ривожига муносиб 
ҳисса қўшишмоқда.

Ҳозир ҳар нарсани ўз номи билан 
айтадиган давр. Шу боис, яшириб нима 
қилдик, очиғини айтиш керак, маҳал-
лалар аҳли ўзлари ҳар куни қатнай-
диган йўллар қаровсизлик туфайли 
ўйдим-чуқур бўлиб кетгани ва уни таъ-
мирлаш лозимлиги сабабли хат ҳамда 
оғзаки мурожаатлар билан турли ташки-
лотларга қатнайвериб, амалий натижа 
йўқлигидан туман раҳбари-ю, бошқа му-
тахассислардан ҳафсаласи пир бўлган. 
Шу жойда яшовчи истаган фуқародан 
йўллар масаласи юзасидан бирор нар-
са сўрасангиз, “Қўйсангизчи, биз Прези-
дентга мурожаат қилмаймиз, чунки йўл-
ни тузатиш у кишининг вазифаси эмас, 
аммо масъуллардан бири, туман ҳокими 
– 1-сектор раҳбари мазкур ишга бош 
қўшмагач, йўл қурилиши, ободонлашти-
риш сингари ташкилотлардан нимани 
ҳам кутиш мумкин”, дейишади. 

Уларнинг ҳафсаласизликка тушга-
нича бор. Маҳаллаларни туташтирувчи 
асосий йўл ўтган асрнинг эллигинчи 
йилларида қурилган. Ўша даврда кўча-
миз асфальтланди, деб хурсандчилиги-
ни синфдошларидан яширолмаган ва 
айни пайтда эса етмиш ёшдан ошган 
кишиларнинг сўзларига қараганда, шун-
дан кейин у бирор марта мукаммал таъ-
мирланмаган. Тўғри, икки-уч йил аввал 
бош кўчанинг ўйилиб қолган жойларига 
бироз ишлов берилган, бироқ йўлсоз-
ларнинг “Мендан кетгунича, эгасига ет-
гунича” қабилида иш тутганини бугун бу 
жойда бўлган ҳар қандай киши яққол 
кўриши мумкин. 

Буниси ҳали ҳолва экан. Катта 
ёшдагилар-ку, бу йўлдан юришни амал-
лашяпти, лекин қийинчиликнинг азоби-
ни асосан хотин-халаж ҳамда болалар 
тортишмоқда. Йўл бўйидаги деярли 
барча хонадонлар эгаси ўз уйи олдига 
ҳам “эгалик” қилиб олгани сабабли пи-
ёдалар юришига йўлак умуман йўқ. Энг 
ёмони, мана шу йўлдан ҳар соатда, ка-
мида 70-80 та турли русумдаги машина 
ўтиб-қайтади. Қор ва ёмғирли кунларни 
бир тасаввур қилиб кўринг, ёш болалар 
машиналар оралаб юряпти, йўл белгила-
ри қоидаларга мос равишда ўрнатилма-
ган, борлари эса қайсидир бурчакларда 
қийшайиб ётибди. Боз устига, салкам йўл 
билан бирлашиб кетган, эллигинчи йил-
ларда ўрнатилган симёғочлар олдидан 
ўтганлар “устимга ағанаб кетмасайди” 
дея бир сесканиб қўяди. Улардаги электр 
симлари қаттиқроқ шамол эсса, узилиб 
тушадиган кўринади. Тунгги чироқлар 
эса умуман ўрнатилмаган. Яхшики, йўл 
бўйида яшовчилар бор. Дарвозаси пеш-
тоқига ўрнатилган чироқлар тунни зул-
матга айланишига йўл қўймайди. 

Бу ҳолатда бирор кор-ҳол бўлмасли-
гига ҳеч ким кафолот беролмайди. Ана 
шу туфайли фарзандини боғча ёки мак-
табга ёхуд бирор юмуш билан кўчага 
кузатган оила бошлиқлари токи у қайт-
гунича юрак ҳовучлаб ўтиришини тана-
си бошқа дард билмаслар ҳис этишади, 
дейишса ишонармидингиз?

Нафсиламбирини айтганда, ана шу 
маҳаллаларда ишбилармонлар томо-
нидан аҳолига хизмат кўрсатиш бўйича 
кичик корхоналар, савдо дўконлари, до-
рихоналар, сартарошхона, техникаларга 
хизмат кўрсатиш шохобчалари қурилиб, 
ишга туширилган. Бироқ бугунги кун 
талаби билан таққосланса, бу камлик 
қилади. Тадбиркорликни янада кенг 
шакл лантириш, маҳаллабай усулига 
ўтиб ишлаш, ҳеч бўлмаганда, кўчалар 
атрофидаги бутазор бўлиб ётган дарахт-
ларга шакл бериб, шундоқ ҳам йўқ бўла-
ёзган ариқларни тозалаш сингари обо-
донлаштириш ишларини четдан биров 
келиб қилиб бермаса керак. Демоқчи-
мизки, йўллардан ташқари, шу маҳалла 
аҳолисининг ўзига боғлиқ бўлган юмуш-
лар ҳам етарлича.

Тўғри, Эркин ва Қурилиш маҳалла-
ларида мақтаса арзигулик ишлар ҳам 
қилинган. Бундан бир неча йил аввал бу 
ерга ичимлик суви қувури янгитдан тор-
тиб келиниб, аҳолининг бир неча ўн йил-
лик орзуси рўёбга чиққан экан. Лекин бу 
ҳолатнинг бошқа томони ҳам бор, албат-
та. Ичимлик суви маҳалланинг барча хо-
надонларига бирдек етказиб берилмай-
ди. Энг ачинарлиси, шу икки маҳаллага 
туташ бўлган Қуёшли маҳалласи аҳоли-
си ҳанузгача ичимлик суви йўқлигидан 
азият чекади. 

Бу учала маҳалланинг идораси ҳам 
ўша даврларда қурилган ёки бошқа мақ-
садда фойдаланилган иморатларга жой-
лаштирилган бўлиб, бугунги кун талаби-
га жавоб бермайди. Маҳалла идораси 

жойлашган биноларни бир амаллаб, ҳа-
шар йўли билан эпақага келтиришибди.

“Эркин” маҳалла фуқаролар йиғини 
оқсоқоли Қодир Тошмуҳамедовнинг 
таъкидлашича, йўл масаласида жуда 
кўп ташкилот ва идораларга мурожаат-
лар қилинган. Лекин уларнинг бирорта-
сидан таъмирлаш ёки асфальтлаш бў-
йича жўяли фикр олишмапти.

– Кўп йиллик орзуларимиздан бири 
ушаладиган бўлди, – дейди Қ. Тошмуҳа-
медов. – Яқинда бир янгилик эшитдик, 
айтишларича, асосий ва кичик кўчала-
римизни қайта қуриш ҳамда таъмирлаш 
ишлари жорий йил дастурига кирити-
либди. Яқин орада бизнинг маҳалла кў-
чаларида ҳам “байрам” бўлиши эҳтимол-
дан холи эмас... 

Оқсоқолнинг айтганларига аниқлик 
киритиш учун Зангиота туманидаги йўл 
қурилиши ташкилоти мутасаддилари-
га телефон орқали мурожаат қилдик. У 
жойдагилар маҳаллалар туман ободон-
лаштириш корхонасига қарашлилиги-
ни билдиришди. Корхона бошлиғининг 
 эътирофича, Эркин кўчаси 2021 йил 
дастурига киритилмаган, 2022 йилги да-
стурга киритилса, тендер танловида ғо-
либ чиққан ташкилот ишни охирига ет-
казар экан. Шаҳар биқинида жойлашган 
бу маҳаллаларнинг айрим муаммола-
рига тўхталдик, холос. Аслида эса улар 
жуда кўп. 

Юқорида айтилганидек, ижтимоий 
масалаларда муаммолари кўплигидан 
давлат раҳбарининг ўз маҳаллаларига 
қадам ранжида қилишини ният қилаёт-
ганлар жуда кўп. Гарчи, бунинг имкония-
ти бўлмаса-да, юртбошимизнинг асосий 
эътибори биринчи галда ана шу жойлар-
да истиқомат қилаётганларга муносиб 
шароитларни яратиб беришга қаратил-
ган. Айтайлик, яқинда Президент бошчи-
лигида “Обод қишлоқ” ва “Обод маҳал-
ла” дастурлари доирасида жорий йилда 
амалга ошириладиган ишлар муҳокама-
си юзасидан ўтказилган видеоселектор 
йиғилиши ҳам бунга ёрқин мисолдир. 

Унда, айни пайтда республикамиз-
да шароити оғир 796 та, қишлоқ ва 
шаҳарлар кесимида эса 188 та маҳал-
ланинг ижтимоий-иқтисодий аҳволи 
ёмон эканлигига урғу берилиб, 325 та 
қишлоқ ҳамда 71 та маҳаллани ком-
плекс ривожлантириш масалаларига 
алоҳида тўхталиб ўтилди. Шу жумла-
дан, 2 721 та маҳаллалардаги 10 минг 
километрдан ортиқ ички йўлларни таъ-
мирлашга 2 триллион сўм ажратилади-
ган бўлди. Шулар баробарида электр 
таъминотини яхшилаш долзарблиги,  
5 377 та маҳалладаги 15 минг километр 
электр узатиш тармоқларини янгилаш 
зарурлиги айтилди. Бу долзарб ишлар 
туман ва шаҳар ҳокимининг иқтисод, 
қурилиш ҳамда маҳалла масалалари 
бўйича ўринбосарлари зарур маблағлар 
ва амалга ошириладиган ишларни аниқ 
ҳисоб-китоб қилиб, маҳалла раиси би-
лан бирга, ҳудудий кенгашларда ҳимоя 
қилиши белгиланди.

Отангга бор, онангга бор 
қабилидаги ишлар энди барҳам топади(ми)?

Ҳамза ШУКУРОВ, 
“O‘zbekiston bunyodkori” 
мухбири.

Афсуски, бизда шундай эҳтиёж 
борлиги яққол сезилиб қолмоқда. 
Яқинда Жомбой туманидаги 
“Тўққизбой” МФЙда бўлиб, шундай 
хулосага келдик. 3 936 нафар аҳо-
ли истиқомат қиладиган гўшадаги 
камчиликлардан ҳар қандай ки-
шининг фиғони фалакка чиқиши 
тайин. Маҳалла идораси йўқлиги, 
раис, котиб, посбон, хотин-қизлар 
бўйича мутахассис ижарага олин-
ган битта хонада тиқилиб ишлаёт-
ганининг ўзи ажабланарли. Етарли 
шароит яратилмаган жойдан қан-
дай фаолият, самара кутиш мум-
кин? Профилактика инспектори 
учун ажратилган хона ҳам талабга 
жавоб бермайди.

Ўзбекистон Республикаси Пре-
зидентининг 2017 йил 3 феврал-
даги “Маҳалла институтини янада 
такомиллаштириш чора-тадбир-
лари тўғрисида”ги фармонининг 
бирорта банди ижросини бу жой-
да учратмайсиз. Наҳотки, маҳал-
ла фаолияти учун муҳим бўлган 
дастуриламал бу жойдаги туман 
раҳбарларини қизиқтирмаган? 5 
та қишлоқдаги асосий 20 та кўча 

ҳам ўйдим-чуқур – қишда лой, ёзда 
чанг. Ишлаб чиқариш корхонаси, 
маиший хизмат нуқталари, шифо-
хона, дорихона, спорт майдончаси, 
масжид каби зарурий иншоотлар 
эса бу жойда яшовчилар учун ҳа-
мон орзулигича қолмоқда. Ачи-
нарлиси, ижарада жойлашган эски 
мактаб биноси ҳам яқинда тендер 
орқали сотиб юборилиб, уни олган 
тадбиркор энди ижарачиларни бу 
ердан чиқиб кетишини талаб қил-
япти экан. Қишлоқ оилавий поли-
клиникасининг биноси ҳам аукци-
он орқали сотилибди. 

Маҳалладаги 4-умумтаълим 
мактаби фаолияти билан таниш-
дик.

– 2018 йил 300 ўринли янги 
бино қурилгач, эски мактабни ба-
лансимиздан чиқаришди, – дейди 
мактаб директори Фирдавс Маҳ-
мудов. – Ўқувчилар сони эса икки 
баравардан кўп. Бундай аҳволда 
келгусида дарсларни ташкил этиш 
катта муаммони келтириб чиқари-
ши табиий.

Сурайё Сойибова раҳбарлик 
қилаётган 29-давлат мактабгача 
таълим муассасасида ҳам шунга 
ўхшаш ҳолат ҳукмрон. 100 ўринли 
боғчада 160 нафар бола тарбия-
ланмоқда. Фарзандини боғчага 
бериш истагидаги ота-оналар нав-
батининг поёни йўқ. Маҳалладаги 
“Аёллар дафтари”, “Ёшлар дафта-
ри”, “Темир дафтар“ни варақлаган, 
“Обод қишлоқ“ тадбири билан та-
нишган киши қатор камчиликлар-
ни кўриши мумкин. Аҳолини кўмир, 
газ баллони билан таъминлаш ўл-
да-жўлда. Раис қайси идорага югу-
ришни билмай сарсон. 

– Илгари “Тут” МФЙ таркибида 
бўлганмиз, – деди маҳалла раиси 
Шакарбой Боқиев. – Шу боисдан 
барча имкониятлар, шарт-шароит-
лар тутликларга яратиб берилган. 
Қолоқлик гирдобига тушганлиги-
миз боиси шундан. Мана яқинда 
вилоятдаги қайсидир банк мута-
саддилари халқимиз билан учра-
шув ўтказиб, айрим масалаларда 
ёрдам бериши ҳақида айтишган 
эди. Улар ҳам келишмади. Хуллас, 
кимга мурожаат қилсак, юзини тес-
кари ўгиради...

Хавотир олманг, раис,
сизни эшитадиганлар бор...

Мамлакатимиз 
Президентининг вилоятларга 
ташрифи давомида режада 
кўзда тутилмаган манзиллар, 
маҳаллаларга бораётгани 
ва ҳақиқий аҳволни 
кўриб, раҳбарларга танбеҳ 
бераётгани одатий тусга 
айланмоқда. Натижада 
ижтимоий муаммоларни 
ечиш учун сафарбар этишдан 
бошланган маҳаллабай 
ишлаш тизими вилоят 
ҳокимларининг контейнер 
уйларда яшаб, аҳоли билан 
мулоқот қилишигача етиб 
борди. Бу механизм самара 
беряптими, умуман, мавжуд 
нуқсонларни рўкач қилиш 
учун давлат раҳбарини 
кутиш керакми?

ТАҲРИРИЯТДАН: юқорида келтирилган 
маҳаллалардаги қаламга олинган ишларни рўёбга 
чиқариш юзасидан ҳеч қандай баҳоналарга ўрин 
қолмади. Чунки видеоселектор йиғилишида бар-
ча юмушлар аниқ-тиниқ қилиб белгилаб берилди. 
Фақат ташкилот мутахассисларию, шаҳар ва туман-

лардаги раҳбарлар, секторлар бошлиқлари қуруқ 
ваъдаларни четга йиғиштириб, амалий ишга кириш-
салар, нур устига, аъло нур бўлади.

Хулоса шуки... Келинг, бунга шошилмайлик, уни 
вилоят ва туман миқёсидаги тегишли ташкилот-
лардаги мутасаддилар ўйлаб, видеоселекторнинг 

мазмун-моҳиятига жиддий эътибор қаратиб, сўнг 
хулоса чиқарганлари мақсадга мувофиқдир. Зеро,  
қайд этилган маҳаллалардаги аҳоли ҳам юртимизда 
ўтаётган изчил ислоҳотлар самарасини ўз гўшалари 
мисолида кўришни ҳар куни интизорлик ила орзу қи-
либ яшашмоқда.

